


Хьоашаланаькъан 1аьла 

ТОПОЛГАШ 
- Со миссел мара яц-кх мама, со 

марх1аеллача, йоах Жовхьара. 
- Боккъал ях 1а! Воти а хилац со миссел 

мара, со марх1авеллача, - оал аз. 
- Хьо цо велла-м вац, - йоах Жовхьара. 
- Даьра веллав. 
- Маца? Соахка-соахка, цкъа говра' 

т1ахоавеши? 
- Тоъаргда т1аккха. Дика хаьхкарий аз 

говр? 
- Ч1оаг1а дика хаьхкар. Воте юхь а 

лаьца. 
- Цо юхь лаьцаецаре а хохкаргьяр 

хьона аз-м. 
- Хоахкаргьяр даьра, йижа уллаш 

хилча-м. 
- Йижа уллаш хилча-м хахка мича еза 

из. Ховргдар-кх хьона, ши го т1а а теха, аз 
из «кхат-кхата, кхат-кхата» аьнна, ракета 
мо, д1аэккхийтача. Секунд ялалехьа 
машина т1ехьакхувргвар-кх со. 

- Машина сацачеи? 
- Аз топпар тохаргба хьона, йи1иг, кхы 

хьо дистб1араэккхе. 
- Со-м лелхац дирста б1арга. Дирста 

б1арг мича хул кхы. 
- Саца яхаций аз хьога? Аз кхы 

тополгаш ергьяц хьона. 
- Е езац... Айса ю аз-м. 
- 1а йича дика а хул-кх хьона у ж . 

Хьаяь а ялалехь йох. 
- Хьажал х1аьта. Мишта иккхар! 
- Мурт1и!.. 
- Мама кхайк вайга, - йоах Жовхьара. 
- Воай?! - оал аз. 
- Шоай кулгаш диле, хьачудувла. 
- Д1адоаг1а! - ях аз. - Хьайолле, 

Жовхьар, х1ама даа г1оргда вай. 

Берий к х о л л а м 
ДОНА 

Дог1а ч1оаг1а делхаш да, 
Массанахьа т1аьда я. 
Араваьлча, сиха шеллу саг, 
Араваьлча, барзкъа б1ехду. 

Дог1а дийлхача, хотта хул ч1оаг1а. 
Х1аьта малх юха хьаарабоал. 
Хотта д1абоал. Юха екъа хул. 
Иштта хозале юха хьахул. 

Беканаькъан Альбина, 
Т1ой-Юртара №1 йолча 

ЮШ дешархо 
"Школ, 5 Кл ^ 

Беканаькъан Фатима, Т1ой-Юртара 
№1 йола ЮШ 

* * * 

Беканаькъан Мадина, Т1ой-Юртара 
№1 йола ЮШ 

Наьна мотт, са къаман мотт, 
Мезал мерзаг1а бола мотт! 
Хьоца я са еррига Шовхал. 
Хьоца со дагаяла йоал: 
Алал сога, наьна мотт, 
Хургбий хьол хозагХа мотт? 

Чахкинаькъан Джанетта, 
Оалга т1ара ЮШ, 5 кл. 

Оздой Паьт1амат 

ж'/ 
/ т г ^ в ? Г/ШАЛ 

СОМАДАЬППДД 
1АЛАМ 

Малхага делаш, ловзаш, удаш, 
Хи тоатолгаш долх. 
1а да тайжа, хоза додаш, 
Чакхбаьккха ший болх. 

Дуккха наб яь, сомадаьнна, 
1алам хозлуш доалл. 
Кастта зиза теха хоза 
Кийчлургба тха боал. 

Хьазилгаш а, 1амилгаш т1а 
Лувчаш, ц1енлуш, доахк. 
Ахархой а, кхай т1ара лаьтташ 
Оахаш, д1адувш боахк. 

К1АРЦХАЛАШ 

К1ай зиза дола коч а йийхе, 
Хоза хьаж йоаг1а дуфи техе. 
Кийчлу г1иринг б1аьсти яьлча. 
Дезаш яц шийх к1арцхал аьлча. 

К1арцхал кийчлу г1алкхаш эхке, 
Хьандарг - кертах зизаш дехке. 
Хьармакх, уж мо к1арцхал да, 
Х1аьта а, зизай аьла да. 

Коазой Нурдин 

КЪОНАК 
Бийса. Дадас йоах, са керта т1а кулг 1от1а 

а дилла: 
- Къонах ва из! 
Сона хов: къонах цхьанна х1амах кхерац. 

Со-м кхер... Тс-с-с! Дадайга д1ахайта йиш 
яц из: со б1обех кхер! 

- Волле, 1овижа г1о, - йоах сога дадас, -
бераш 1одувша ха хиннай вайна х1анз. 

Шорттига д1аволалу со. Се цхьаь улл 
со ц1аг1а вижа. Баьде хул цу чу. Со вахьац 
цхьаь 1овижа ваха. Цига б1оби хуле, фу 
дергда аз? Кхер со. Х1аьта а шорттига 
д1аволалу со, д1а-юха а хьежаш. 

Со 1овижа везача ц1аг1а лампа ягац. Из 
хьалсага со хьалкхачац. Д1ачухьож со. 
Маьнге т1а яьржа а яьржа яг1аш б1оби 
я-кх! Цкъарчоа цигара вада дагадох 

сона. Т1аккха дадас аьннар дагадох сона: 
«Къонах ва из!» 

Къонах б1обех кхераш хилац. Е кхераш 
хилац из, е къонах вац из. 

Д1ачу ца водаш латт со. «Къонах ва 
со-м, уйла ю аз. Эккхаергья аз из б1оби! 
Хьажал укхунга! Са ц1аг1а чу а ена, 
са маьнге т1а 1о а хайна, яг1аш йий!» 
Эг1азвахар со. Мегаргда х1аьта, латаргда 
вай, б1оби! Вай шиннех къонах вар-воацар 
малав хьожаргда-кх вай! 

Бийнаш а даь, маьнгена д1ат1аволавелар 
со. Цу ханна нана хьагучаяьлар. Цо лампа 
хьалсегар. Са мотт 1обилла уллар, 1овижа 
мара ца везаш, кийчча. Метта хьалкорчабаь 
в1ашкабилла уллар сома юврг1а. Цунах 
б1оби таръенна хиннаяр сона. 

Бузуртаннаькъан Мовлатхан 

МЙЬККА Ч1ЕГИЛГ 

Бераш! 
Тахан са дувца безам ба ялатах 

лаьца. Вешта аьлча, вайна х1ара 
денна истола т1а эшаш болча кхачах, 
ца хилча йиш йоацача кхачах. Из 
маькх я . Маькха чХегилг. Доккха 
хХама да из. Цо дегХа хьалуш дола 
беркат чХоагХа овсара да. Йиайий оаш 
вХалла а, ара удаш лелаш, ловзаш 
лелаш, маькха чХегилг? Иштта из 
ца юаш, цхьаккха а хургвац, ара ше 
удаш лелашше а. Мел чам болаш хул 
из, вХалла цунца кхыдола хХама ца 
дуэ а! 

ХХаьта мел чам болаш я нанас хХетта 
етта йХайха олг! Мел безаме елакъеж, 
берага из дХакховдаеш йола нана! 

Къаьстта дош ала деза ахархочун 
кулгех. Цар къа ца хьийгача, ялат 
хьалтХадалац, хьахилац. Эггара хьалха 
ахархочо лаьтта оах, тХаккха ялат 

дХадув. Цул тХехьагХа из хьувккъалца 
хьежа веза цун, ялат оасарах лораде 
деза, из дикагХа хургдолаш, лаьтта 
хьаьнду молхаш етта еза. Юххера 
а, арда деза, ахьа деза. Ишттал 
къахьега деза хьоар хьадоаккхаш. Из 
хьадаьккхачул техьагХа, маькх хьае 
еза цунах. 

Цудухьа, бераш, маькх, еза йолаш, 
цунца айхьаз ца дувлаш, лелае еза 
вай. 

Маькх кхачан корта ба. Кхача 
саг дийна а волаш, могаш а волаш 
вахийташ дола беркат да. Лораделаш 
из. Хо ма кхувсалаш, дХа ма кхувсалаш. 

Тахан а дукха мехкаш да дунен тХа, 
шо мо дола зХамига бераш диззалца 
хьалъяа маькх йоацаш. 

Хам белаш, тахан вайга сискала 
паргХато хиларах. Дукха дахалда 
шо! 

6 


